
KIROLA ETA AISIALDI BATZORDEA. 
 
Akta zenbakia: 3-2019 
Eguna: 2019-3-14 
Hasierako ordua: 18:30 
Amaiera ordua: 19:15 
 
 
PARTE HARTU DUTENAK: 
 
Zinegotziak: 
Mikel Elkoro 
Iratxe Bravo 
 
Idazkaria: 
Eider Etxaniz 
 
 
GAI ZERRENDA: 
 

1. Aurreko akta onartzea. 
2. Hartutako konpromisoak. 
3. Eskaera ezberdinak. 
4. Norberak dakarrena.  

 
 
 

1. Aurreko akta onartzea. 
Aho batez onartu da otsailaren 14koakta. 

 
 
2. Hartutako konpromisoak. 

- Frontoiko lurreko koskak ez dituzte konpondu. Bergara Margoak 
enpresari gogorarazi zaio. 
 

- Frontoiko goiko argi zurietako batzuk izorratuta daude.  Konpontzeko 
daude oraindik. 
 

- Kuota partziala (15€ - kirola astean behin modalitatea) ez dago 
ordenantzan jasota.   2018-2019 ikasturtea amaitu arte mantenduko da, 
baina, 2019-2020 ikasturtean hile erdiko kuotarik ez onartzea da asmoa. 
 

- Aurrerago kirol dinamizatzailearen lan poltsa berria osatzeko asmoa 
dago. 
 

- Frontoiko arautegi eta ordutegiak errespetatzeko asmoarekin, batzorde 
bileran erabaki da,  ordu libreko edozein ordu alokatu daitekeela (astean 

zehar zein asteburutan), baina asteburutan, aurrez ezingo dela 
erreserbatu; bakarrik jokatzeko momentuan bertan, frontoian inor ez 
balego (hutsik badago). 
 
Frontoian argiak pizteko neguko ordutegi bat finkaturik dago: 
arratsaldeko 18:00ak arte.  Berez, ezin da argi linearik pizteko eskatu.   
 
 

3. Eskaera ezberdinak. 
- S. 2019-153: Miren Zeziagak idatziz azaldu du, frontenis txapelketa 

(neskak alde batetik eta mutilak beste batetik) antolatu nahi dutela 
maiatzaren 4-5-11-12-18 eta 19an, eta frontoia erabiltzeko baimena, 
kartelak inprimatzeko eta diru-laguntza eskatzen ditu. 

 
Kartelak inprimatzeko eta aipaturiko datetan frontoia erabiltzeko 
baimena emateko ez dago inongo arazorik.    
 
Diru-laguntza kopuru zehatzik normalean ez dela ematen azaldu du 
Mikelek.   Pilota txapelketa adibidetzat hartuta, udalak zozketa-txartelak 
inprimatzea bere gain hartuko lukeela komentatzen du, eta txapelketa 
amaitutakoan gastu-sarreren likidazioa udalean aurkeztu eta emaitzaren 
arabera bideratuko litzatekela diru kopurua.  Kirol arloko bi txapelketetan 
ez da aurreikusten politika desberdinak erabiltzea; ez zaio justua 
iruditzen.  Aurrez diru-laguntzarik ez finkatzearen helburua 
autofinantzaketa lortzea da.  
 
Txapelketa antolatzaileek herriko denda, enpresa eta tabernetan 
laguntzak eskatu dituzte eta arrera ona izan dute.  
 
Iratxe Bravok azaldu du beraiek nahiago luketela udalak diru-kopuru 
zehatz bat hitzeman eta horren arabera moldatzea, opari, lunch edo 
txapeletan zenbat gastatu ahal izango duten kalkulatzeko.     
 
Udalaren eskaintza ulertuta, beste eragileetatik zenbat jasoko duten 
jakinda eta gastuen (pilotak, hariak, txapelak, beste opariak…) gutxi 
gorabeherakoa kalkulatuta moldatuko dira.  Txapelketa amaitzean, 
gastu-sarreren likidazioa aurkeztea eskatu dio Mikelek Iratxeri, neurriko 
galerak izanez gero udalak erantzuteko. 
 
 

4. Norberak dakarrena. 
- Igeriketako diru-laguntza udalak eskatzea adostu dute Mikel Elkoro 

zinegotziak eta eskolako Nora Olabide irakasleak.  
 
 
Beste aztergairik ez dagoenez, bilera amaitutzat ematen da. 


